
У фондзе № 381 вядомага мастака і архітэктара Івана Васільевіча
Мядзведзева (1913-1998), які захоўваецца ў Беларускім дзяржаўным архіве-
музеі літаратуры і мастацтва, ёсць дакументы, што адлюстроўваюць эстэтыку
архітэктурна-мастацкага афармлення Мінска 1960-х гадоў. У той час Іван
Мядзведзеў працаваў над удасканаленнем знешняга выгляду горада.

Усе фатаграфіі і цытаты Івана Мядзведзева ўзяты з
альбома «Творчая справаздача аб рабоце па
архітэктурна-мастацкім афармленні г. Мінска за 1958-
1967 гг.». 1989 год.

БДАМЛМ. Ф. 381. Воп. 1. Адз. зах. 55.



«Мінск выклікае ў мінчан пачуццё радасці і гонару за свой горад – горад-
герой, падняты з руінаў і пераўтвораны ў адзін з важнейшых прамысловых і
культурных цэнтраў краіны… Горад мае вялізную моц эмацыйнага ўздзеяння,
уплывае на мастацкія густы людзей, дапамагае фармаваць іх характар і духоўнае
жыццё» (І. Мядзведзеў).



«Творчая справаздача аб рабоце па архітэктурна-мастацкім афармленні г. Мінска
за 1958-1967 гг.» (БДАМЛМ. Ф. 381. Воп. 1. Адз. зах. 55) - унікальны дакумент, які
адлюстроўвае горад як з параднага, так і з паўсядзённага боку. Толькі пільнае вока
архітэктара і мастака магло ўбачыць, ці ўключаны ў гарадскую прастору Мінска
шматлікія стэнды, павільёны, латкі і кіёскі, ці не парушаюць яны мастацкі ўзровень
знакамітых архітэктурных ансамбляў Мінска.



«Вельмі важнае значэнне ў абліччы горада займела і вопратка горада:
архітэктура малых форм, вітрыны, рэкламы. У таго, хто ўпершыню наведвае
горад, уражанне пра яго, павінна стварацца па архітэктурна-мастацкім абліччы»
(І. Мядзведзеў).



Афармленне плошчаў і праспекта; вітрын крамаў, кавярняў, атэлье; гандлёвыя
кіёскі, рэкламныя ўсталяванні, дошкі гонару, сродкі нагляднай агітацыі і іншае – усё
гэта, на думку Івана Васільевіча, з канца 1950-х гадоў паступова станавілася хаатычным
і патрабавала сур’ёзнай працы архітэктараў і эстэтычнага густу мастакоў.



На фотаздымках, зробленых Іванам Мядзведзевым, можна ўбачыць, як выглядалі ў 
пэўны час мінскія вуліцы: з магазінамі, рэстарацыямі, гандлёвымі радамі. 



У дакуменце прадстаўлены аўтарскія праекты Івана Васільевіча, частка з якіх
была рэалізавана ў гарадскім асяроддзі Мінска ў 1960-х гадах.



Мінск другой паловы 1960-х гадоў. Кіёскі
зроблены па праектах Івана Мядзведзева.



«Цяжка цяпер, у 90-я гады, уявіць падобнага тыпу безаблічныя газасветлавыя
ўсталяванні і наддахавыя заклікі 60-х гадоў. Спатрэбілася чатыры гады працы, каб
замяніць старыя і дасягнуць новага аблічча вячэрняга Мінска» (І. Мядзведзеў).



Афармленне плошчы Леніна ў Мінску. 1965 год.



Рэкламныя вітрыны Мінска 1960-х гадоў.

Эскіз рэкламных 
стэндаў, 

прапанаваны 
Іванам 

Мядзведзевым. 
1960-я гады. 

Ф. 381. Воп. 1. 

Адз. зах. 58. Л. 4.



Афармленне мінскіх вітрын 1960-х гадоў.

Эскізы вітрын, зробленыя
Іванам Мядзведзевым.



Дэкаратыўнае асвятленне фасадаў. Эскізы Івана Мядзведзева і рэалізацыя
задуманага архітэктарам у гарадской прасторы Мінска 1960-х гадоў.



Эскіз газасветлавой рэкламы, распрацаваны Іванам Мядзведзевым.

Ф. 381. Воп. 1. Адз. зах. 58. Л. 6.



Эскізы газасветлавой рэкламы,
зробленыя Іванам Мядзведзевым.

Ф. 381. Воп. 1. Адз. зах. 58. Л. 9.
Ф. 381. Воп. 1. Адз. зах. 57. Лл. 1, 9.



Частка праектаў Івана Мядзведзева так і засталася
на паперы.

Ф. 381. Воп. 1. Адз. зах. 58. Л. 12.

Ф. 381. Воп. 1. Адз. зах. 57. Л. 6.



Эскізы інтэр’ера бібліятэкі Акадэміі навук Беларусі, распрацаваныя
Іванам Мядзведзевым (не рэалізаваныя).



«Для мяне дадзеная шматгранная работа па афармленні горада аказалася
сапраўды дзейснай, дзякуючы практычным навыкам у галіне архітэктуры і
выяўленчага мастацтва і не менш прэстыжнай, чым творчая праца мастакоў-
жывапісцаў, скульптараў, графікаў», – Іван Васільевіч Мядзведзеў – член Саюза
архітэктараў СССР з 1947 года, член Саюза мастакоў СССР з 1948 года.

Мінск. Плошча каля чыгуначнага вакзала. Малюнак Івана Мядзведзева.


